
































































Ea 
सायंकालीन तत्त्वचर्चा के समय विभिन्न मुमुक्षुओं 

द्वारा पूज्य स्वामीजी से किये गये प्रश्न और स्वामीजी 

द्वारा दिये गये उत्तर।       

प्रश्न- 'प्रमाणज्ञान के लोभ से निश्चय में नहीं आ सकता ' उक्त कथन का क्या आशय है ? 

उत्तर- प्रमाणज्ञान के लोभ से निश्चय में नहीं आ सकता - इस कथन का तात्पर्य यह है कि 

अज्ञानी पर्याय का और द्रव्य का ज्ञान करने जाता है, वहाँ अनादि के अभ्यास से पर्याय 

में अहंपने का जोर होने से द्रव्य का ज्ञान सच्चा नहीं होता । अज्ञानी को ऐसा लगता है 
कि'पर्याय है न! पर्याय है तो सही !' - इसप्रकार पर्याय पर जोर देने से द्रव्य पर जोर 

नहीं दे सकता, इसलिये अंतर्मुख नहीं हो पाता। पर्याय को नहीं मानूँगा तो एकांत हो 
जायेगा - ऐसा भय बना रहता है। इसप्रकार प्रमाणज्ञान के लोभ से पर्याय को गौण 

करके द्रव्यसन्मुख नहीं हो पाता । 

द्रव्य पर्याय का दाता नहीं है, ऐसा योगसार में आता है। यह कथन 

द्रव्यार्थलनय का है और द्रव्य, पर्यायरूप से परिणमित होता है, यह कथन 
पर्यायार्थिकनय का है | वहाँ भी द्रव्यसामान्य तो सामान्यरूप ही रहा है, परंतु द्रव्य का 

एक धर्म विशेषरूप से परिणमित होता है। 

समयसार गाथा ५० से ५५ में अनुभूति को आत्मा कहा है। वहाँ जितने 

विकल्प उठते हैं, उनसे भिन्न और स्व से अभिन्न कहना है, इसलिये अनुभूति की 

निर्मल पर्याय को आत्मा कहा है। परंतु जब यह बतलाना हो कि वह अनुभूति कैसे 

प्रगट होती है ? - तब त्रिकाली ध्रुवचैतन्य वह 'स्व' है और उसका आश्रय करनेवाली 

पर्याय वह ' पर ' है, भिन्न है - ऐसा नियमसार की ५०वीं गाथा में कहा है । उस अनुभूति 
की निर्मल पर्याय ध्रुवद्रव्य का स्पर्श नहीं करती और ध्रुवद्रव्य अनुभूति का स्पर्श नहीं 
करता। अहो | यह तो परम अध्यात्म में भरे हुए गंभीर सूक्ष्म भाव हैं । जाननक्रिया और 
 



त्रिकाली ध्रुवद्र॒व्य एक-दूसरे का स्पर्श नहीं करते, तथापि जाननक्रिया का आधार 

आत्द्रव्य है। 

प्रश्न- शुद्ध-अशुद्ध पर्यायों के पिण्ड को द्रव्य कहा है न ? 

उत्तर- वह तो निश्चयाभासी जीव पर्याय को सर्वथा मानता ही नहीं है, उस अपेक्षा से उसे 

समझाने के लिये शुद्ध-अशुद्ध पर्यायों का पिण्ड, सो द्रव्य है - ऐसा कहा है, परंतु उससे 

द्रव्य में शुद्ध-अशुद्ध पर्यायें वर्तमानरूप से विद्यमान हैं, ऐसा कहने का तात्पर्य नहीं है। 

द्रव्य तो शक्तिरूप से अकेला पारिणामिकभावरूप ही है; जो पर्याय को सर्वथा नहीं 

मानता, उससे कहते हैं कि भविष्य की पर्यायें द्रव्य में शक्तिरूप हैं और भूत की पर्यायें 

योग्यतारूप हैं । पर्यायें सर्वथा हैं ही नहीं - ऐसा नहीं है; इतना जानने के लिये कहा है। 

प्रश्न- दो नयों को जानना कहा है न ? 

उत्तर- जानना वह तो ज्ञान का स्वभाव है; जानने के लिये तो सभी नय कहे हैं, परंतु धर्मरूप 

प्रयोजन की सिद्धि के लिये तो एकरूप त्रिकाली श्रुव शुद्ध चैतन्य सामान्यद्र॒व्य है, वही 
आश्रय करने योग्य है। जानने के विषय में आदरणीयपना मान लेने से दृष्टि की 

विपरीतता होती है। 

प्रश्न- पर्याय को नहीं मानने से तो एकांत हो जाता है ? 

उत्तर- “पर्याय है ही नहीं' - ऐसा नहीं है। श्रद्धा करती है, जानती है, स्थिरता करती है, वह 

पर्याय ही है; परंतु पर्याय का आश्रय करना, वह विपरीतता है। चैतन्यसामान्य का 

आश्रय करने के लिये पर्याय को गौण करके निषेध किया जाता है, परंतु उससे पर्याय 

पर्यायरूप में सर्वथा है ही नहीं - ऐसा नहीं है । 

एकरूप ध्रुव सामान्यद्रव्य वह परमशुद्ध निश्वयनय का विषय है, उसमें निर्मल 

पर्याय को मिलाकर देखना, वह मेचकपना होने से अशुद्धनय का विषय है, मलिनता 

है, सोपाधिक है, सम्यग्दर्शन का विषय नहीं है। 

एक देखिये जानिये, रमि रहिये इक ठौर। 

समल विमल न विचारिये यहै सिद्धि नहिं और ॥ 

एकरूप ध्रुवचैतन्य ही एक सम्यग्दर्शन का विषय है ।शरीरादि नोकर्म को तथा 

द्रव्यकर्म को बाह्मतत्त्व कहना हो, तब राग को स्वतत्त्व कहा जाता है; राग को बाह्मतत्त्व 

कहना हो, तब निर्मल पर्याय को स्वतत्त्व कहा जाता है; निर्मल पर्याय को बाह्मतत्त्व 

कहना हो, तब त्रिकाली द्रव्य को स्वतत्त्व कहा जाता है; राग या निर्मल पर्याय को 

अपेक्षा से बाह्मतत्त्व तथा स्वतत्त्व दोनों कहे जाते हैं, परंतु त्रिकाली ध्रुवद्रव्य को तो 

सर्वथा प्रकार से स्वतत्त्व ही कहा जाता है और वह एक ही दृष्टि का विषय होने से 
उपादेय है। 

REG 

समाचार दर्शन 

सोनगढ़ - पूज्य गुरुदेवश्री सुख-शांति में विराज रहे हैं। अब वे पूर्ण स्वस्थ हैं । दोनों 
समय प्रवचन एवं रात्रि-चर्चा नियमित रूप से चल रही है। प्रातः परमात्मप्रकाश पर और 

दोपहर समयसार पर मार्मिक प्रवचन हो रहे हैं । 

प्रतिनिधियों का सम्मेलन और तीर्थ सुरक्षा ट्रस्ट की मीटिंग 

वर्तमान स्थितियों से उत्पन्न समस्याओं पर विचार-विमर्श करने हेतु मुमुश्षु मंडलों के 

प्रतिनिधियों एवं प्रवचनकारों का एक सम्मेलन दिनांक १३-१४ नवम्बर १९७६को श्रीमंत सेठ 

ऋषभकुमारजी के आमंत्रण पर खुरई (म.प्र.) में बुलाया गया है। इस अवसर पर श्री 

लालचंदभाई मोदी बम्बई, श्री बबुभाई मेहता फतेपुर, श्री डॉ. हुकमचंदजी भारिल्ल जयपुर, 

श्री युगलकिशोरजी 'युगल' कोटा एवं श्री नेमीचंदजी पाटनी आगरा के पधारने की पूरी-पूरी 

संभावना है। 

इसी अवसर पर श्री कुन्दकुन्द-कहान दिगम्बर जैन तीर्थ सुरक्षा ट्रस्ट की मीटिंग भी 

रखी गयी है, जिसमें उसके कार्यक्रम की रूपरेखा तैयार की जावेगी तथा उनकी कार्यान्वयन 

की व्यवस्था करने पर निर्णय लिये जावेंगे। -- हरकचंद बिलाला, अशोकनगर, संयोजक 

  

 



स्थान-स्थान पर शास्त्रों की अविनय के विरुद्ध प्रस्ताव पारित 

विगत दिनों नैनवां तथा गौहाटी में जो शास्त्रों का सार्वजनिकरूप से अविनय किया था 

- उसके सम्बन्ध में मालवा प्रान्तिक सभा, इंदौर; अ०भा० दिगम्बर जैन परिषद्‌, दिल्‍ली तथा 

शिरपुर, मलकापुर, खण्डवा, खुरई, विदिशा, रांझी-जबलपुर आदि-आदि अनेक स्थानों पर 

सभाऐँ, आयोजित हुईं और उनमें उक्त घटनाओं पर खेद प्रगट किया गया तथा उनके विरुद्ध 

प्रस्ताव पारित हुए हैं; जिनके निरंतर समाचार हमें प्राप्त हो रहे हैं । स्थानाभाव के कारण सभी के 

नाम एवं प्रस्ताव यहाँ देना संभव नहीं है । अत: इसके लिये हम क्षमाप्रार्थी हैं | -- प्रबंध सम्पादक 

दिगम्बर जैन महासमिति का प्रथम अधिवेशन 

जयपुर में ११ व १२ अक्टूबर १९७६ को साहू शांतिप्रसादजी जैन की अध्यक्षता में 

सानंद संपन्न हुआ। जिसमें जयपुर-समाज के अतिरिक्त सारे भारतवर्ष से तीन सौ से अधिक 

प्रतिनिध पधारे थे। आम सभा राजस्थान के मुख्यमंत्री श्री हरिदेवजी जोशी की अध्यक्षता में 

हुई, जिसमें उपराष्ट्रपति श्री बी०डी० जत्ती प्रमुख अतिथि थे। इसी अवसर पर राजस्थान के 

शताधिक कार्यकर्ताओं का निर्वाणोत्सव में की गई सेवाओं के लिये स्वर्णपदक प्रदान कर 

सम्मान किया गया। 

राजस्थान समिति की ओर से साहू शांतिप्रसादजी का अभिनंदन किया गया। अभिनंदन 

के उत्तर में बोलते हुए साहूजी ने अभी हाल में नैनवाँ और गौहाटी में हुई जिनवाणी के अपमान 

की घटनाओं पर अत्यंत खेद व्यक्त किया । इसका जिक्र करते हुए उनकी आँखें कई बार गीली 

हो गयीं और उन्होंने अत्यंत भावुक होते हुए ऐसा न करने देने की समाज से अत्यंत मार्मिक 
अपील की, जिसका उपस्थित समाज पर बहुत अच्छा प्रभाव पड़ा | 

तारंगा - सिद्धक्षेत्र तारंगाजी पर कार्तिक की अष्टाहिका में श्री दि० भ० महावीर 

२५००वाँ निर्वाण-महोत्सव समिति गुजरात के तत्त्वावधान में सिद्धचक्र विधान महोत्सव एवं 

शिक्षण-शिविर हो रहे हैं। श्री बाबुभाई मेहता फतेपुर एवं श्री डॉ. हुकमचंदजी भारिलल जयपुर 

के प्रवचनों का लाभ भी प्राप्त होगा। - अमृतलाल संघवी, मंत्री 

बड़ौदा - श्री पूनमचन्दभाई हिम्मतनगर वालों के पधारने से महती धर्म प्रभावना हुई । 

  

 



आपकी प्रेरणा से यहाँ कुन्दकुन्द-कहान वीतराग-विज्ञान पाठशाला, कुन्दकुन्द-कहान 

स्वाध्याय मंडल, कुन्दकुन्द-कहान महिला मुमुश्षु मंडल की स्थापना हुई । 

- रमेशभाई शाह, मंत्री, दि० जैन मुमुक्षु मंडल 

उज्जैन - स्थानीय श्री वीतराग-विज्ञान पाठशाला अबाध गति से चल रही है। 

अध्यापन कार्य श्री प्रदीषकृमारजी झांझरी स्वयं करते हैं। आपने आत्मधर्म को तत्त्वज्ञान की 

प्राप्ति में अपूर्व निमित्त समझकर श्री वीतराग-विज्ञान पाठशाला के सभी छात्रों को निःशुल्क 

आत्मधर्म का ग्राहक बनाया। पूरा का पूरा झाँझरी परिवार पाठशाला आदि धार्मिक कार्यों में 

लगा रहता है। 

गुना - स्थानीय श्री दिगम्बर जैन मंदिर बाजार में दिनांक २२१०-७६ से ११-१०-७६ 

तक श्री जमनाप्रसादजी एडवोकेट की ओर से श्री त्रैलोक्य मंडन विधान का आयोजन किया 

गया। जिसमें ब्र० परसरामजी, ब्र० दीपचंदजी, पंडित धन्नालालजी ग्वालियर, पंडित 

घासीलालजी अलीगढ़, पंडित कैलाशचंदजी ललितपुर का समागम रहा। प्रतिदिन तीन बार 

उक्त विद्वानों के प्रवचन होते थे तथा अपराह्न १ से ५ तक विधान का कार्यक्रम चलता था। सभी 

कार्यक्रमों में समाज की उपस्थिति अच्छी रहती थी। लगता था पुनः पर्यूषण पर्व आ गया है। 
--केवलचंद पाण्डया, गुना 

  

चैत्यालय का शिलान्यास 

कुरावड़ - श्री दिगम्बर जैन मुमुश्षु मंडल द्वारा श्री दिगम्बर जैन चैत्यालय का 

शिलान्यास शनिवार, दिनांक १३-११-१९७६ को हो रहा है | कुरावड़ आने के लिये उदयपुर 

(उदीयापोल, दरवाजे के बाहर) से हर एक घंटे बाद बस मिलती है। आप सादर आमंत्रित 

हैं। -- मंत्री, श्री दिगम्बर जैन मुमुक्षु मंडल, कुरावड़ 

  

 



  

     
इस शीर्षक के अंतर्गत पाठकों के आवश्यक पत्रों के 

महत्त्वपूर्ण अंशों को संक्षेप में प्रकाशित किया जावेगा। 

सहारनपुर से श्री पंडित सोमदत्तजी शर्मा लिखते हैं - 
श्रीमद्भिः प्रेषितायां आत्मधर्ममासिकपत्रिकायाम्‌ उत्तम क्षमा (एकमनुशीलनम्‌), 

अनेकान्तमयी मुर्ति: सरस्वती देवी, ज्ञान-गोष्ठी - इत्यादीन्‌ लेखान्‌ पठित्वा लेखनशैलीं 

विवेचनाचातुरी मध्येमध्ये प्रस्फुटितां लक्षणां व्यज्जनांच दृष्व्ट्वा भूयो भूय: प्रशंसामि भवतो 

वचनविन्यासम्‌। 

तथा स्वकीय PST दशलक्षणपर्वणि तत्र भवतां प्रवचनशैलीं श्रावं श्रावं साम्प्रतमपि 

तदेव प्रवचनमाधुर्य गाम्भी्य॑च स्मारं स्मारं लोकोत्तरमानन्द मनुभवामि। अध्यात्मग्रन्थेषु 

पूर्वाचार्य: प्रतिपादिताः कठिना अपि सिद्धान्ता: श्रीमद्भि: सरलतमत्वेन स्पष्टीकृत्य जनहृदयेषु 

प्रापिता: । 

फिरोजाबाद से श्री चन्द्रभानजी जैन लिखते हैं :- 

अब तो आत्मधर्म का रूप ही बदल गया है । आपका चयन बहुत सुंदर है। ज्ञान-गोष्टी 

तो इसका अनिवार्य अंग रहना ही चाहिये। श्री चम्पाबेन के विचार-बिन्दु भी अवश्य देते 

रहिये।सम्पादकीय - उत्तम क्षमा में क्षमा और क्रोध का जो विश्लेषण हुआ है, अत्यंत मार्मिक 

वहृदयग्राही है ।मैं चाहता हूँ कि इसी प्रकार पूरे दश धर्मों का विवेचन अवश्य कीजिए 

बण्डा बेलई से श्री कपूरचंदजी भायजी लिखते हैं - 

आपके द्वारा संपादित आत्मधर्म के पिछले चारों अंकों को देखा। आत्मधर्म तो वैसे ही 

शाश्वत सुख का प्रकाशक रहा है, इसमें नवीनता आ जाने से मणि-काँचन सुयोग बन गया है। 

खासकर सम्पादकीय तो अनुपम हैं ही, ज्ञान-गोष्ठी भी महान उपकारी रही है | यदि कुछ नई 

पौध (शिशुओं) को व नए खून (तरुणों) को कुछ नये स्तम्भ और दे सकें तो विशेषता होगी । 

 



अशोकनगर से श्री लालारामजी साहू ' मधुप ', एडवोकेट लिखते हैं - 

आपके सम्पादन में आकर ' आत्मधर्म ' नयी गरिमा एवं सौष्ठव को पा गया। स्वामीजी 

के शाश्वत विचारों को व्यवस्थित एवं अधुनातन शैली में प्रस्तुत करके आपने महनीय कार्य 

किया है। 

विदिशा से श्री पंडित रतनचंदजी शास्त्री, न्यायतीर्थ, एम.ए. लिखते हैं :- 

आत्मधर्म के चारों अंक मिले, एक से एक सुंदर हैं। पूज्य गुरुदेव के प्रवचनों का 

संपादन तो अपूर्व विशेषता लिये है ही, साथ ही सम्पादकीय भी अपने ढंग के अनोखे हैं | अब 

तो एक भी पंक्ति बिना पढ़े छोड़ी नहीं जाती | टाइप व सैटिंग भी बड़ा सुंदर है। इसके लिये 

मेहनता तो बहुत करनी पड़ती है, पर उसका लाभ भी अपूर्व है। 

  

    

आवश्यक सूचना 

श्री वीतराग-विज्ञान विद्यापीठ परीक्षा बोर्ड, जयपुर द्वारा ली जानेवाली शीतकालीन 

परीक्षाएँ दिनांक २, ३ व ४ फरवरी, १९७७ को होंगी । विस्तृत कार्यक्रम रौल नम्बरों के साथ 

परीक्षा केन्द्रों को भेजा जायेगा। 

मध्यप्रदेश एवं राजस्थान के स्कूलों की छुट्टियों के कारण श्री वीतराग-विज्ञान 

विद्यापीठ परीक्षा बोर्ड की शीतकालीन परीक्षा के प्रवेश फार्म भरकर भेजने की अंतिम तिथि १ 

नवम्बर से बढ़ाकर २० नवम्बर कर दी गयी है। फार्म भरकर शीघ्र भेजें | तत्पश्चात्‌ दस पैसा 

प्रति छात्र विलम्ब शुल्क के साथ प्रवेश फार्म १० दिसम्बर तक स्वीकार किये जा सकेंगे। 

--मंत्री, परीक्षा बोर्ड 

  

नवम्ब, १९७६. (१€६>9&७6७9€ 3 ३९



प्रबंध संपादक की कमल से En 
  

प्रबंध संपादक की कलम से 
कृपया निम्नलिखित सूचनाओं पर अवश्य ध्यान दें -- 

(१) आत्मधर्म के सभी अंक (जुलाई से नवम्बर) सभी सदस्यों को भेजे जा चुके हैं । 

(२) कई पते गलत होने के कारण आत्मधर्म हमारे पास वापस लौट आते हैं, अतः जिनको 

अंक न मिले हों, वे अपना पता स्पष्ट लिखकर अंक मंगा लेवें। 

(३) जिन ग्राहकों ने आत्मधर्म की ग्राहक शुल्क जमा करा दी हो परंतु उन्हें अभी तक 

आत्धर्म की एक भी प्रति प्राप्त न हुई हो, वे सज्जन पत्र द्वारा अधिक से अधिक हवाला 

देकर सूचित करें | यदि संभव हो तो रसीद क्रमांक या मनिआर्डर कौ वापसी रसीद 
आदि भिजवा दें जिससे आत्मधर्म न मिलने के कारण का पता लगाया जा सके । 

(४) जिन भाईयों के पास आत्मधर्म को कच्ची रसीद बुकें हों, वे शीघ्रातिशीघ्र आत्मधर्म 

कार्यालय जयपुर को भिजवाने का कष्ट करें । 

  

१०१ ) रुपये में आत्मधर्म के स्थायी ग्राहक बनकर अपनी 

आगामी पीढ़ियों के लिये भी आत्मधर्म सुरक्षित कर दीजिये।       

3 अरे भाई! अनादि काल से परिभ्रमण करते हुए तूने अनंत भव eT 3 
#६ किये । तेरी मृत्यु के बाद तेरी माता ने रो-रोकर इतने आँसू बहाये हैं कि समुद्र. 3६ 

मै यह शरीर तो बेदना की मूर्ति है, शरीर के प्रत्येक रोम में छियानवें- ३६ 
न छियानवें रोग भरे हैं। उन रोगों की भयंकर वेदनाएँ तूने सहन की हैं। परंतु न 
न आत्मा को जाने बिना उस दुःख का अंत नहीं आया। न 

Ke भाई | अब दुर्लभ अवसर प्राप्त हुआ है। उन दुःखों से छूटने का समय मु 

9 आयाहै।अब भी यदिनहीं चेता तो फिर इस भव-समुद्र में समा जाएगा। x 
3 भव-समुद्र में डूबते हुए जीवों से धर्मात्मा संत कहते हैं कि - हे जीव! 2६ 
यैं. तेरे अपने हित के लिये यह बात है, अपनी आत्मा को उबारने की यह बात है। 7६ 

मरते समय अपनी आत्मा ही तुम्हें शरणभूत होगी, इसलिये उसे TE 
मै प्रयत्नकरो। -- पूज्य कानजीस्वामी i 

